
326. 1478, Mirz, 8, Prag.

Konig Wiladislaus erteilt Johann lburg von Wizessowicz die Vollmacht, iber dem Orfe Dauber-
wilz ein befestigles Schloff erbauen zu diirfen.

Prag, Archiv d. Min. d. [., Landtafel-Urkundensammlung, K. 33, N. 8, Perpamentoriginal.

Wiladislaus dei gracia Bohemie rex, Morauie marchio, Lucenburgensium et Slesie dux ac Lusacie
marchio etc. notum facimus tenore presencium vniuersis, quod attentis fidelibus seruiciis et constanti nobis
assistencia strenui Johannis dicti Ilburg de Wrzesowicz, fidelis nostri dilecti, non per errorem
aut improuide, sed animo deliberato sano procerum et aliorum nostrorum fidelium accedente consilio ex
certa nostra sciencia auctoritate regia sibi Johanni et suis heredibus de gracia nostra spe-
ciali indulgemus, ad hoc quoque nostrum regium damus consensum pariter et assensum, videlicet
ut ipse uel ipsi supra villam dictam Dubrawicze, homagialem ad castrum nostrum Pontense,
castrum seu municionem de nouo facere, edificare, construere ac muris, turribus, fossatis, vallis
seu alio quocunque modo eis melius oportunum esse videbitur, firmare, munire et fortificare libere valeant
et possint, contradiccione et impedimentis quoruncunque penitus proculmotis, volentes, ut idem castrum
seu municio constructa omnibus eisdem libertatibus et priuilegiis uti et gaudere possit, quibus cetera
castra seu municiones site in regno nostro Bohemie vtuntur et gaudent. Mandamus igitur omnibus et
singulis subditis fidelibus nostris dilectis, cujuscumque status et condicionis existant, quatenus predictum
Johannem ac suos heredes in edificacione et construccione castri seu municionis in nominata villa Dubra-
wicze quouismodo non impediant nec quietent, quinpocius ipsum in eadem gracia nostra conseruent et
secundum presens majestatis indultum contra repugnantes et impedientes efficaciter tueantur et protegant
sub pena indignacionis nostre regie, nostrorumve successorum, quam contrafacientes nouerint se incursuros.
In quorum fidem, robur et testimonium presentes literas nostras fieri et sigilli nostri regalis appensione
jussimus communiri. — Datum Prage dominico ante festum sancti Gregorii anno domini millesimo qua-
dringentesimo septuagesimo octauo, regni nostri anno septimo.

Ad relacionem domini Nicolai
de Lantstein, supremi notarii
tabularum terre regni Bohemie.

Obr. 25. Doubravskd Hora. Zriceniny hradu na kresbé K. Brantla z prvé poloviny 19. stoleti.

Fig. 618 Schlossberg bei Teplitz

